
ABSTRAK 

Kajian ini dijalankan untuk menguji keupayaan antimikrob ekstrak kasar etanol bahagian 

daun dan akar tumbuhan Lawsonia inermis terhadap Staphylococcus aureus, Bacillus 

subtillis dan Candida albicans dengan menggunakan kaedah penyebaran cakera kertas. 

Hasil menunjukkan kedua-dua bahagian tumbuhan ini dapat merencatkan pertumbuhan 

mikrob pada kepekatan yang berbeza. Didapati bahagian daun Lawsonia inermis dapat 

merencatkan pertumbuhan Staphylococcus aureus pada kepekatan ekstrak minimum 

perencatan (MIC) 10mg/ml diikuti Bacillus subtilis pada MIC 60mg/ml dan Candida 

albicans pada MIC 80mg/ml. Sementara itu, bahagian akar tumbuhan ini dapat 

merencatkan pertumbuhan Staphylococcus aureus juga pada MIC 10mg/ml diikuti 

Bacillus subtilis pada MIC 20mg/ml serta Candida albicans pada MIC 80mg/ml. Ujian 

antimikrob pada kepekatan 100mg/mi menunjukkan daun mempunyai keupayaan 

merencatkan pertumbuhan mikrob dengan zon perencatan paling tinggi berbanding 

dengan akar terutamanya terhadap bakteria Staphylococcus aureus. Menurut ujian 

peratus pertumbuhan spora Candida albicans pula, dapat diperhatikan bahawa peratus 

pertumbuhan spora adalah berkurangan dengan kenaikan kepekatan ekstrak yang 

digunakan. 

ABSTRACT 

This study was carried out to investigate the potential antimicrobial activities of ethanolic 

crude extract from different plant parts of Lawsonia inermis which are leaves and roots 

against Staphylococcus aureus, Bacillus subtilis and Candida albicans using disc 

diffusion method. Results obtained show leaves part of Lawsonia inermis had minimum 

inhibitory concentration (MIC) at 10mg/ml for Staphylococcus aureus followed by 

Bacillus sublilis which had MIC at 60mg/mi while Candida albicans at 80mg/ml. 

Meanwhile, crude extraction of roots for this plant had MIC at 10mg/ml for 

Staphylococcus aureus followed by Bacillus subtilis which had MIC at 20mg/ml and 

Candida albicans at 80mg/ml. Antimicrobial test using 100mg/ml concentration showed 

that crude extraction of leaves is inhibit microbes with the highest inhibition zone 

especially Staphylococcus aureus compared to roots extract. According to the percentage 

growth of Candida albicans's spora, it is decrease with increasing of crude extract 

concentration. 

BAB 1 

PENDAHULUAN 

1.1 PENGENALAN 

Setiap penyakit mesti ada penawarnya tidak kira sarna ada penyakit tersebut 

adalah penyakit kronik atau sebaliknya. Manusia dari zaman dahulu lagi menggunakan 

bahan-bahan semulajadi untuk mengubati penyakit yang dihidapi. Walau bagaimanapun, 

seiring dengan era globalisasi ini, manusia telah mencipta pelbagai jenis penawar bagi 

setiap penyakit yang boleh mendatangkan mudarat kepada mereka. Kaedah rawatan 

tradisional yang paling mudah digunakan sejak zaman-berzaman ialah dengan 

mengaplikasikan tumbuhan semulajadi sebagai penawar. Ini kerana ia mudah diperolehi 

selain kosnya yang amat murali. 

Berbanding dengan negara lain, Malaysia kaya dengan kepelbagaian jenis 

tumbuhan disebabkan cuacanya yang panas clan lembab sepanjang taliun. Hutan hujan 

tropika di Malaysia telah menyediakan pelbagai spesies tumbuhan yang sernestinya 

mempunyai keunikannya yang tersendiri. Menurut laporan Pertubuhan Kesihatan 

Sedunia (WHO), hampir 70 peratus populasi dunia menggunakan ubat dari tumbuhan- 

tumbuhan di negara yang sedang membangun dan mundur (Awadh All et al., 2001). 

Sebanyak 150 ribu daripada 250 ribu spesis tumbuhan berbunga berasal dari kawasan 

tropika. 35 ribu spesies terdapat di Asia Tenggara dan 8000 terdapat di Malaysia. Dari 

jumlah ini 6000 daripada spesies tumbuhan berbunga di Asia Tenggara mempunyai nilai 

perubatan dan 1230 daripadanya telah digunakan di dalam rawatan tradisional. 

Inai (Lawsonia inermis) ialah sejenis tumbuhan renek yang mempunyai bunga 

berwarna pucat. Tumbuhan im boleh membiak melalui keratan batang dan biji benih. 

Daunnya yang telah matang berwarna hijau gelap dengan bintik-bintik kehitaman. 

Dikatakan bintik ini menentukan kemerahan warna inai bila digunakan untuk mewarna 

kuku, semakin hitam daun inai itu, semakin merah wama yang dikeluarkan. Tumbuhan 

ini sukakan kelembapan yang agak tinggi dan mengaliran yang baik, namun ia adalah 

tumbuhan yang agak lasak dan boleh bertahan dalam keadaan kering yang tidak terlalu 

lama. 

Selain dari digunakan untuk memerahkan kuku dan hiasan, ia juga dipercayai 

mempunyai nilai perubatan mengikut kepercayaan orang tua-tua. Antaranya ia boleh 

digunakan untuk merawat luka, samada luka luaran atau luka dalaman (terutarnanya 

selepas melahirkan anak atau selepas pembedahan). Selain itu, ia juga digunakan untuk 

mempercepatkan proses penyernbuhan luka selepas bersalin dan pembedahan. Daun inai 

ini dikatakan boleh menyembuhkan sakit perut serta mengembalikan seri muka yang 

tampak pucat selepas bersalin dengan cara meminum air rebusannya. Untuk mengubati 

penyakit kuning pada bayi yang baru lahir, daun inai ini dicampurkan dengan air 

mandian bayi. Untuk melembutkan rambut pula, daun inai dikisar hingga lumat dan 

dipanaskan sebentar kemudian disapukan pada rambut, selain rambut menjadi lebih 

lembut ia juga menjadi lebih berseri dengan warna oren semulajadi dari daun inai. 

Tumbuhan herba lain yang sering digunakan sebagai penawar terhadap pelbagai 

jenis penyakit ialah rumput dukung anak (Phyllanthus niruri), sirih (Piper belle), lidah 

buaya (Aloe vera) dan sebagainya. Tumbuhan-tumbuhan tersebut dipercayai 

mengandungi bahan kimia yang bertindak sebagai antimikrob di mana ia boleh 

mengawal pertumbuhan bakteria dan kulat. Kajian yang saya lakukan di sini adalah 

bertujuan untuk mengkaji sama ada ekstrak daun dan akar daripada tumbuhan inai 

(Lawsonia inermis) mempunyai potensi sebagai antimikrob terhadap pertumbuhan 

bakteria Staphylococcus aureus dan Bacillus subtilis serta kulat dari spesies Candida 

albicans. 

1.2 OBJEKTIF KAJIAN 

1. Mengkaji keberkesanan ekstrak tumbuhan Lawsonia inermis sebagai antimikrob 

terhadap pertumbuhan bakteria Staphylococcus aureus dan Bacillus subtilis serta 

kulat dari spesies Candida albicans. 

2. Membezakan bahagian ekstrak tumbuhan Lawsonia inermis yang berkesan 

bertindak sebagai antimikrob ke atas pertumbuhan bakteria Staphylococcus 

aureus dan Bacillus subtilis serta kulat Candida albicans. 

3. Membandingkan kesan kepekatan berlainan ekstrak tumbuhan Lawsonia inermis 

dalam mengawal pertumbuhan bakteria Staphylococcus aureus dan Bacillus 

subtilis serta kulat dari spesies Candida albicans. 

4. Membandingkan ekstrak tumbuhan Lawsonia inermis pada kepekatan yang 

berbeza ke atas perencatan bilangan percambahan spora Candida albicans. 

1.3 SKOP KAJIAN 

Skop kajian ini adalah untuk mengkaji keberkesanan antimikrob ekstrak bahagian 

tumbuhan Lawsonia inermis yang berbeza iaitu organ daun dan akar terhadap bakteria S. 

aureus dan B. subtilis serta kulat C. albicans pada kepekatan 10mg/ml, 20mg/ml, 

40m1/ml, 60mg/ml, 80mg/ml dan 100mg/ml. 

1.4 HIPOTESIS KAJIAN 

Hipotesis kajian ini adalah ekstrak bahagian tumbuhan Lawsonia inermis yang berbeza 

mempunyai potensi yang berbeza sebagai antimikrob terhadap bakteria S. aureus dan B. 

subtilis serta kulat C. albicans. 

BAB Z 

ULASAN PERPUSTAKAAN 

2.1 Sejarah Perkembangan Perubatan Tumbuhan Tradisional. 

Mengikut takrifan oleh Richard Evan Schultes, disiplin etnobotani ialah kajian mengenai 

hubungan yang wujud antara manusia dan vegetasi di sekitar mereka. Penulisan botani 

moden di Semenanjung Tanah Melayu telah bermula sejak kedatangan Portugis pada 

tahun 1511, diikuti dengan Belanda, 1642 dan akhir sekali Inggeris pada awal abad ke 

19. Usaha dokumentasi bersistematik dan taksonomi tumbuhan ubatan Semenanjung 

Malaysia bermula dengan catatan Holmes yang didasarkan kepada koleksi tumbuhan 

ubatan Meldrum dari Johor iaitu "Malay Materia Madica" pada tahun 1892. Selain itu, 

terdapat juga salah seorang pakar perubatan tradisional pada zaman kolonial, Gimlett 

yang telah membuat membuat catatan yang penting mengenai perubatan tradisional 

Melayu terutama di Kelantan disamping menerbitkan beberapa buku seperti "Malay 

Poison and Charm Cures", 1915 dan "A Dictionary of Malaysian Medicine" (Kamarudin 

dan A. Latiff, 2002). Cara penyediaan bahan untuk dijadikan ubatan herba juga 

mempunyi kesan terhadap kandungan kimia (Ong, 2003). 

Orang pada zaman dahulu percaya bahawa tumbuhan herba mempunyai perkaitan 

yang rapat dengan kepercayaan ritual dan magik. Di Egypt, kebun khusus untuk 

tumbuhan herba diwujudkan kira-kira 4000 tahun dahulu yang berkaitan rapat dengan 

upacara keagamaan di kuil. Mereka mempercayai bahawa tumbuhan renek yang cantik 

serta berbau wangi adalah penting sebagai salah satu tumbuhan perubatan yang dapat 

mengubati penyakit dan mengembalikan nilai kemanusiaan atau kesucian diri. Upacara 

keagamaan juga dijalankan menggunakan tumbuhan tertentu yang dipercayai mempunyai 

potensi perubatan di negara Egypt, Rome, Greece, India dan China. Tumbuhan herba 

untuk perubatan juga dijumpai berpotensi mengubati penyakit yang tidak boleh diubati 

oleh kaedah perubatan moden. Penggunaan ubatan tradisional di Asia terutamanya India, 

Korea, Filipina, Indonesia dan Thailand amat pesat. Sebagai contoh ekstrak ginseng dari 

Korea dan jamu dari Indonesia telah dipasarkan dan digunakan secara meluas 

(Fasihuddin dan Hasmah, 1993). 

2.2 Spesies Ekstrak - Lawsonia inermis 

Tumbuhan inai atau nama saintifiknya Lawsonia inermis telah dipilih untuk dikaji kesan 

antimikrobnya ke atas bakteria Staphylococcus aureus dan Bacillus subtilis yang 

sehingga kmi banyak menyebabkan penyakit kulit seperti jerawat serta kulat Candida 

albicans yang menyebabkan penyakit candidiasis. 

2.2.1 Morfologi Lawsonia inermis 

Lawsonia inermis adalah digolongkan dari jenis dikotiledon di mana bunga yang 

dihasilkan adalah kecil dan berwarna putih. la mempunyai cabang ranting yang banyak. 

Daunnya adalah bertentangan, subsessile dan berbentuk clips. Di pangkal daun yang 

bersambung ke ranting berbentuk acute manakala hujung daun tersebut berbentuk obtuse. 

Keseluruhan daun tersebut adalah berbentuk `entire' (Foto 2.1). Tumbuhan inai ini 

adalah dikelaskan dalam famili Lythraceae. Kaedah pengekstrakan yang telah dijalankan 

ke atas L. inermis menunjukkan bahawa 2-Hydroxy-1,4-naphthoquinone (HNQ) adalah 

bahan kimia yang terdapat di dalam daun inai ini yang memberi warna perang (David et. 

al., 2003). 

Foto 2.1: Lawsonia inermis skala bar = 2cm 

Naftakuinon terletak di dalam kumpulan sebatian asetogenin yang mana is 

terbentuk melalui kondensasi asid asetik bagi membentuk rantai lurus berselang seli di 

antara kumpulan metilena dan karbonil. la adalah sebatian yang dipisahkan daripada 

tumbuhan peringkat tinggi. Kuinon merupakan sejenis pigmen tumbuhan yang penting 

dan tertabur secara meluas dalam tumbuhan seperti liken, mikroorganisma, serangga dan 

juga hidupan marin. la adalah sebatian diketon siklik tak tepu dan memberikan pelbagai 

warna seperti kuning, merah, perang hingga kehitaman (Rajah 2.1). Dalam tumbuhan 

peringkat tinggi, ia tertabur pada akar (Fasihuddin dan Hasmah, 1993). 

0 
ýýý 

II 
ýi .. 

Rajah 2.1: Struktur kimia Lawsone: 2-Hydroxy-1,4-naphthoquinone (HNQ) 

Ekstrak Lawsonia inermis menggunakan bahan kimia etil asetat adalah kaedah 

yang paling berkesan dalam menyekat pertumbuhan bakteria gram positif dan gram 

negatif dalam kajian yang dijalankan (Awadh et al., 2001). Selain dari penggunaan inai 

sebagai alat kosmetik, daunnya juga berfungsi sebagai prophylaktik dalam merawat 

penyakit kulit (Ahmed et al., 2000). Lawsonia inermis digunakan dalam perubatan 

tradisional untuk melawan jangkitan pada kulit seperti jerawat serta bisul, kulit yang 

melecur dan terbakar (Yogisha et a!., 2002). Ekstrak L. inermis dengan menggunakan 

kaedah Soxhlet etanol menunjukkan keputusan positif dalam ujian `phytochemical 

screening', ujian kehadiran naphtoquinone, gula dan tannin (Prashanth et a!., 2001). 

Masyarakat Melayu mempunyai cara-cara empirikal dan saintifik untuk merawat dan 

mengubati penyakit berasaskan tumbuhan ubat mengikut sistem etiologi penyakit. 

Mereka percaya daun inai dapat mengubati penyakit sengal-sengal badan dan juga 

penyakit cuit atau perecut (Fatan, 2003) 

Taksonomi Lawsonia inermis. 

  Kingdom 

  Subkingdom 

  Superdivision 

  Division 

  Class 

  Subclass 

  Order 

  Family 

  Genus 

  Species 

Plantae - tumbuhan 

Tracheobionta - tumbuhan vaskular 

Spermatophyta - tumbuhan berbiji 

Magnoliophyta - tumbuhan berbunga 

Magnoliopsida 

Rosidae 

Myrtales 

Lythraceae - Loosestrife family 

Lawsonia L. - Lawsonia 

Lawsonia inermis L. - henna 

Selain daripada itu, L. inermisjuga dikatakan mempunyai nilai perubatan di mana 

ia boleh mengubati penyakit trypanosomiasis kerana ia menunjukkan tindak balas 

terhadap aktiviti trypanocidal. Aktiviti trypanocidal kini mula dikaji dalam penyelidikan 

ethnobotani di Ivory Coast kerana ingin mengubati penyakit tidur yang mula menular di 

negara tersebut selain ingin mengkaii lebih lanjut dalain bidang klinikal terhadap 

